
四月　皇長孫出閣就學御名曠基時年九歲命太子少

師姚廣孝翰林待詔魯瑄鄭禮等侍講讀　上諭之曰人

於學問當以先入之言爲主朕長孫天資明睿爾等宜盡

心開導凡經史所載孝弟仁義與夫帝王大訓可以經綸

天下者日與講論浸漬之久涵養之深則德性純而器識

廣也它日所資甚大不必如儒生釋章句工文詞爲能也

廣孝等頓首受命尋復召前禮部郎中李繼鼎說書不置

僚屬○張輔等奏言前蒙　聖諭安南平定訪求陳氏子

孫俾繼王爵今其國中耆老咸詣臣敷陳情悃謂當黎賊

篡逆之時搜求陳氏子孫誅夷已盡莫可繼承又謂安南

本古中國之地其後淪没化爲異類今幸　聖朝掃除殘

賊再睹衣冠願復立郡縣設官治理以漸沐聖化洗滌夷

習臣伏計黎賊父子旦夕就誅郡邑旣平之後宜有所統

陳氏已絕無可訪求必令開設都布按三司統率郡縣撫

輯兵民奏上羣臣亦以爲請　上曰俟黎賊父子悉擒而

後處置

五月甲子征安南官軍獲賊首黎季犂及其子蒼澄等安

南平先是張輔等督兵追賊至海門涇淺久晴水涸賊舟

遁去官軍至大雨水漲數尺舟師濟衆大喜曰天贊王師

滅賊也及輔率步騎至茶龍舟師亦至前哨都督柳升敗

--

賊獲船三百餘艘賊遁輔等乘勝追之至日南州奇羅海

口升前哨復與賊遇賊困敗黨與皆散走生擒季犛及其

子澄于海口山中復于永盎海口高望山獲僞大虞國王

黎蒼僞太子黎芮幷賊將僞柱國東山鄕侯胡柱等餘衆

悉降交南乎得府十五州四十一縣二百零八户三百一

十二萬

六月置交趾都指揮使司以都督僉事呂毅掌司事黃中

爲副兼掌布政司事以前工部侍郎張宗顯爲左布政司

餘皆選人以充置交趾北江諒江三江太原宣化建平新

安建昌奉化淸化鎮蠻諒山新平又安順化升華共十七

府宣化嘉興歸化廣威演州共五州以統諸州縣置十衛

二千户所官軍以守之○上諭都察院曰去年曾命李進

等前往山西採天花此一時之過後甚悔之更不令採比

聞進詐傳詔旨大爲民害所在官司都不奏來卽遣御史

二員徑詣山西將進等一千鞫問明白械送京師必寘重

法若都布政司有于涉者幷鞫治之雖關皇親亦不恕○

勑張輔沐晟劉儁訪求交趾人才禮送赴京擢用

七月甘肅總兵官西寧侯宋晟卒○兵部侍郎黑麟卒

　〈麟陝西高陵人性嚴刻以城守功理兵部侍郎麟爲御史時以非罪煆棟閒一粮長及須見被洞者已而麟足〉

　〈趾腐盡乃死〉

